Канспект  урока

з выкарыстаннем  інфармацыйна-камунікатыўных  тэхналогій

па гісторыі  11 клас

Тэма: “Фарміраванне біполюснага свету”
Мэта: 1. Стварэнне ўмоў да свядомай дзейнасці вучняў па вызначэнню прычын  стварэння біпалярнага свету, па ўсебаковаму аналізу разгортвання “халоднай вайны” ў 2-й пал. 40-х – к. 50-х гг.
2. Удасканаленне уменняў вучняў:

раскрываць сутнасць агульнагістарычных з’яў, тлумачыць  заканамернасці  развіцця  гістарычных працэсаў, выяўляць прычынна-выніковыя сувязі, параўноўваць, крытычна мысліць, развіваць камунікатыўныя кампетэнцыі.
3. Ствараць умовы для выхавання адказнасці за лёс Зямлі, пазіцыі, што кожнае чалавечае жыццё – каштоўнасць. 
Задачы: 

· нагадаць вынікі Другой сусветнай вайны;
· ахарактарызаваць стварэнне біпалярнай сістэмы міжнародных адносін; 

· вызначыць, у чым праяўлялася “халодная вайна”;
· прааналізаваць, як адбывалася гонка ўзбраенняў у 2-й пал. 40-50 гг.;
· вызначыць, як адбывалася пашырэнне сфер уплыву на іншыя краіны дзвюх звышдзяржаў;

· пазнаёміць вучняў з лакальнымі канфліктамі.
Новыя паняцці:

Біполюсны свет, “халодная вайна”,  “план Маршала”, канфрантацыя,
бундэсвер
Абрэвіятуры:

СЭУ, АВД, НАТО, ЕЭС, АВП
Тып урока: Урок засваення ведаў з выкарыстаннем інфармацыйна-камунікатыўных  тэхналогій
Забеспячэнне ўрока:

· Сусветная гісторыя  навейшага часу 1945 г. – пачатак ХХІ ст.: вучэбны дапаможнік для 11 класа агульнаадукацыйных устаноў з беларускай мовай навучання/ Пад рэд. Г.А. Космач. Мн., 2012;
· насценныя карты “Мір пасля 2 Сусветнай вайны”;
· Всемирная история новейшего времени. Справочное пособие. /Е.А. Долгучиц, Е.Г. Колб и др. –  Минск.: ИП «Экоперспектива», 1998, С.72-73.
· Мультымедыйная прэзентацыя.

                                                 Ход урока
І. Арганізацыйны момант (1 хв.)
Дыдактычныя задачы: псіхалагічна падрыхтаваць вучняў да ўспрыяцця інфармацыі, канцэнтрацыі ўвагі:

  а) арганізацыя класа;

       б) стварэнне эмацыянальнага настрою;

Добры дзень! Мяне завуць Ірына Іосіфаўна Дубейка. Я рада вярнуцца на ўрок у сваю родную школу і папрацаваць са сваімі землякамі. Спадзяюся на разуменне і дабразычлівыя адносіны.
   ІІ. Актуалізацыя ведаў (5 хв.)
Слайд 1
1. Наст.: Адгрымелі салюты вялікай Перамогі. Краіны свету спадзяваліся на змены да лепшага, на тое, што пераход да мірнага жыцця зробіць людзей шчаслівейшымі. Значныя змены закранулі розныя сферы грамадскага жыцця: 
1. пачаўся распад каланіяльнай сістэмы;
2. адбыўся ўздым нацыянальна-вызваленчага руху;
3. узрасла роля камуністычных і сацыялістычных партый;
4. дэмакратычныя сілы ўвашлі ва ўрады еўрапейскіх дзяржаў;
5. пачалі рыхтавацца на Парыжскай мірнай канферэнцыі ў 1946 г. і пасля былі заключаны мірныя дагаворы паміж краінамі антыгітлераўскай кааліцыі і саюзніцамі нацысцкай Германіі.
Краіны, якія апынуліся ў лагеры пераможцаў, перайшлі да пасляваеннага уладкавання свету. Успомніце, якія гэта былі краіны? Як складваліся адносіны паміж імі ў гады Другой сусветнай вайны? Хто вынес цяжар вайны на сваіх плячах? Савецкі Саюз пачаў умацоўваць свае пазіцыі ў вызваленых ім краінах Усходняй Еўропы. Ці магло гэта падабацца буйнейшым краінам Захаду? У адносінах да чаго існавалі розныя погляды ў СССР і іх саюзнікаў? 
Якую ролю ў аднаўленні Еўропы адыгралі ЗША? Якія факты сведчаць, што СССР і ЗША пераўтварыліся ў звышдзяржавы?
Слайд 2
В ы в а д: У міжнароднай палітыцы ўтварыліся два цэнтры, якія пачалі групаваць вакол сябе саюзнікаў і свет раскалоўся на 2 сістэмы – капіталістычную і сацыялістычную. Такая сістэма адносін была названа біпалярнай, г. зн. двухполюснай.
ІІІ. Уводна-матывацыйны этап  (3 хв.)
Дыдактычная задача: падрыхтоўка вучняў да актыўнай пазнавальнай дзейнасці.

Слайд 3
Існаванне двухполюснага свету вяло да канфрантацыі – супрацьстаяння двух цэнтраў і іх саюзнікаў, што прывяло да ўзнікнення шматлікіх лакальных канфліктаў – невялікіх мясцовых войнаў. У 2-й пал. ХХ ст. было зафіксавана каля 400 ваенных сутыкненняў, сярод якіх 50 больш значных. На схеме паказаны самыя вялікія з іх. Якую выснову мы можам зрабіць з дадзеных матэрыялаў? 
Тут паказаны перыяды па дзесяцігоддзях і ў кожным з іх была адна ці некалькі войнаў.
Слайд 4
Тэма сёняшняга ўрока: “Фарміраванне біпалярнага свету”

Запісваем у сшыткі тэму ўрока. 
Мэта ўрока: Давайце ж звернемся да пачатковага этапу фарміравання біпалярнай сістэмы, прааналізуем дзеянні звышдзяржаў і іх саюзнікаў.

Слайд 5
Пытанне сённяшняга ўрока:

· Ці маюць рацыю гісторыкі, калі сцвярджаюць, што стварэнне біпалярнага свету было крокам назад у развіцці чалавечай цывілізацыі?

IV. Засваенне новых ведаў (21 хв.)
- Давайце прасочым, у чым выразіліся супярэчнасці паміж СССР і ЗША. Прачытайце пункт 2 на ст. 214-й і адкажыце на пытанне.  Працуем з алоўкам  у руках і пазначаем, з якімі новымі фактамі вы пазнаёміліся. 
1. праблема адкрыцця другога фронту;
2. шляхі вырашэння германскага пытання;
3. геапалітычныя інтарэсы ў Еўропе, Турцыі, Іране, на Далёкім Усходзе;
4. адміністрацыя Трумэна спыніла ў маі 1945 г.  дапамогу СССР па ленд-лізу;

5. саюзнікі спрабавалі заключыць сепаратны мір з Германіяй;

6. шантаж ядзернай зброяй;

7. асабістая непрыязнасць паміж Сталіным і Трумэнам;

8. Велікабрытанія рыхтавала план ваенных дзеянняў супраць савецкіх войск у Еўропе.

9. пачалася “халодная вайна”
- Якая падзея ўмоўна лічыцца пачаткам “халоднай вайны”?
З 5 сакавіка 1946 г. з выступлення ў г. Фултан Чэрчыля, калі ён заявіў аб “жалезнай заслоне” у Еўропе.

Слайд 6
Паспрабуем даць азначэнне тэрміну “халодная вайна”

“Халодная вайна” – гэта ваеннае, палітыка-ідэалагічнае супрацьстаянне краін з рознымі сацыяльна-палітычнымі сістэмамі - СССР і ЗША і іх саюзнікамі, якое праявілася ў:

Як вы лічыце, у чым праявілася “халодная вайна”? 
(Вучні выказваюць свае меркаванні.)

У канцы ўрока мы з вамі зробім больш поўны вывад аб тым, што такое “халодная вайна”.
Слайды  7,8, 9
Зрабіце высновы з прыведзеных на слайдах фактаў аб правядзенні “халоднай вайны”.

1. накапленне зброі, асабліва ядзернай з’яўляецца галоўнай прыкметай “халоднай вайны”

2.за кароткі прамежак часу з’явілася вялікая колькасць зброі масавага паражэння;

3. СССР і ЗША баяліся не адстаць  у вынаходніцтве новых відаў ўзбраення.

Слайд 10
   Пашырэнне сфер уплыву
· З 1947 г. СССР паскорыў працэс фарміравання камуністычных урадаў у краінах “народнай дэмакратыі”.
· У 1948 г. адбыўся першы Берлінскі крызіс, што прывяло да расколу Германіі і Берліна на дзве часткі.
· Як вы лічыце, што патрэбна было рабіць звышдзяржаве, каб кантраляваць сітуацыю ў розных рэгіёнах свету і пашыраць сферы ўплыву?
Нарошчваць ваенную магутнасць. Ствараць ваенныя блокі.

Слайд 12

Стварэнне ваенных блокаў.

Клас дзеліцца на 4 групы. У іх вызначаецца лідэр, які будзе на Лістку ацэнкі дзейнасці выстаўляць адзнаку суседзям і арганізоўваць працу ў групах.

1, 2 і 3 групы атрымліваюць заданне прачытаць гістарычныя дакументы на ст.220 і параўнаць мэты стварэння НАТО і АВД. 

	Арганізацыя Варшаўскага Дагавора (АВД)

1955 г.
	Арганізацыя Паўночна-атлантычнага Дагавора (НАТО) 1949 г.


1. Выступае за сістэму калектыўнай   1. Выступае за развіццё свайго             
бяспекі ўсіх еўрапейскіх дзяржаў            індывідуальнага  і  
                                                                          калектыўнага патэнцыялу
2. Імкнецца вырашаць спрэчкі                2. Імкнецца ліквідаваць
мірнымі сродкамі                                         канфлікты і супярэчнасці
3. Імкнецца да сяброўства                          3. Імкнецца заахвочваць 

 і супрацоўніцтва                                      эканамічнае  супрацоўніцтва    
4.  Прытрымліваецца прынцыпу           4.  Выступае за супраціўленне   
     няўмяшання ва ўнутраныя          ўзброенаму нападзенню
     справы іншых дзяржаў

	
	Арганізацыя Паўночна-атлантычнага Дагавора (НАТО) 1949 г. 12 краін
	Арганізацыя Варшаўскага Дагавора (АВД)

1955 г. 8 краін + Кітай назіральнік

	мэты
	
	

	удзельнікі
	
	


АВД за вырашэння спрэчак мірным шляхам, НАТО магчымую ліквідацыю канфліктаў і супярэчнасцей ваенным шляхам.
4 група  - Выкарыстаць карту, дадатковую літаратуру  і запісаць, якія краіны першапачаткова ўваходзілі ў склад ваенных блокаў і паказаць іх на карце
	Арганізацыя Паўночна-атлантычнага Дагавора (НАТО) 1949 г. 12 краін
	Арганізацыя Варшаўскага Дагавора (АВД)

1955 г. 8 краін + Кітай назіральнік


ЗША, Канада, Вялікабрытанія,            СССР, Польшча, Венгрыя, ГДР, 
Бельгія, Нідэрланды, Люксембург,                  Чэхаславакія, Балгарыя,  Італія, Партугалія, Нарвегія,                       Албанія, Румынія

Данія, Ісландыя, Францыя
Фізхвілінка (3 хв.)
Зараз адкажыце на мае пытанні сваімі дзеяннямі.

Калі вы згодны, што галоўным сімвалам стварэння біпалярнага свету быў раскол Германіі, падыміце дзве рукі ўгору.

Калі вы лічыце праяўленнем “халоднай вайны” гонку ўзбраенняў, пакруціце галовамі.

Калі вы “за” мэту АВД вырашаць усе канфлікты мірнымі шляхамі, устаньце.

Калі вы асуджаеце ЗША за бамбардзіроўку Хірасімы і Нагасакі, патупайце нагамі.

 Лакальныя канфлікты ў Азіі
Наступным праяўленнем “халоднай вайны” былі лакальныя канфлікты ў краінах Азіі. 
Праца са схемамі. Прачытаць пункт на ст. 217-219-й і дапоўніць схему.
Слайд 13

У 1946-1954 гг. вялася вайна Францыі і В’етнама. Асаблівасцю войн з в’етнамцамі былі іх укрыцці, якія яны рабілі ў катакомбах, у зямлі. Калі вораг спрабаваў іх адтуль выманіць, яго чакалі розныя непрыемнасці – пасткі са скарпіёнамі, ядавітымі змеямі і іншымі непрыемнасцямі, напрыклад, разлагаючыміся трупамі. У выніку французы прызналі незалежнасць В’етнама, які быў падзелены па 17-й паралелі.

Слайд 14

У 1950-1953 гг. адбывалася вайна ў Карэі. Паўночную Карэю, дзе ўстанавіўся народна-дэмакратычны рэжым, падтрымлівалі СССР і КНР, Паўднёвую – 15 краін ААН.

Анекдот “У час бою вызначыўся карэйскі лётчык Лі Сі Цын”

Слайд 15

Араба – ізраільскія войны 1948-1949гг., 1956 г. пачаліся з-за абвяшчэння на зямлі Палясціны ў 1948 г. дзяржавы Ізраіль. Першым кіраўніком стаў Д. Бэн-Гурыён. У выніку войн з’явілася праблема палясцінскіх бежанцаў. Ізраіль акупіраваў заходні бераг ракі Іардан, Галанскія вышыні, сектар Газа. Бліжнеўсходні канфлікт па сёняшні дзень з’яўляецца самым небяспечным на планеце. Ваюючыя бакі ноччу пераносяць граніцу то ў адзін, то ў другі бок.
Давайце зробім абагульненне. Што такое “халодная вайна” і ў чым яна праяўлялася?

“Халодная вайна” – гэта ваеннае, палітыка-ідэалагічнае супрацьстаянне краін з рознымі сацыяльна-палітычнымі сістэмамі - СССР і ЗША і іх саюзнікамі, якое праявілася ў:

1. накапленні зброі, асабліва ядзернай;

2.  пашырэнні сфер уплыву; 

3.  стварэнні ваенных блокаў і эканамічных саюзаў; 

4.  вядзенні лакальных войн на тэрыторыі іншых дзяржаў;

5.  супрацьстаянні дзвюх ідэалагічных, эканамічных сістэм;

6.  спаборніцтве ва ўсіх сферах жыцця; 

7.  тайнай бітве  разведак;

8.  асваенні космасу
Слайд 16

Пракаменціруйце дадзеныя факты.

“Халодная вайна” каштавала ЗША прыкладна 8 трыліёнаў долараў, у 60-х гадах на ядзерную праграму СССР і ЗША трацілі кожны дзень па 50 млн. долараў у дзень.

Вучоныя лічаць, што адной з прычын развалу СССР была непамерная гонка ўзбраенняў. 

Якую другую назву можна даць сёняшняму параграфу?

Пытанне сённяшняга ўрока:

· Ці маюць рацыю гісторыкі, калі сцвярджаюць, што стварэнне біпалярнага свету было крокам назад у развіцці чалавечай цывілізацыі?

В ы н і к і: Стварэнне біпалярнага свету лічыцца крокам назад у развіцці чалавечай цывілізацыі, таму што вялікія сродкі выдаткоўваліся на гонку ўзбраенняў, на зброю масавага знішчэння, а не на паляпшэнне ўмоў жыцця, забеспячэнне чалавека ежай. Існуе такі цікавы факт, што калі ў цябе ёсць якая-небудзь капілка, ты маеш ежу ў халадзільніку, то ты адносішся да 8 % багатых людзей свету. Значыць астатнія 92% пакутуюць ад голаду. “Халодная вайна” была адной з прычын гібелі СССР і сацыялістычнага лагеру. Працяг “халоднай вайны” пагражае гібелі чалавецтва.
Выстаўленне адзнак 2 хв.
V. Карэкцыйна-дыягнастычны этап 5 хв. 
Дыдактычныя задачы: устанаўленне ўсведамлення засваення вывучанага матэрыялу, выяўленне прабелаў, карэкцыя. 

З а д а н н е: Скласці лагічныя ланцужкі:

Перамога СССР у Другой сусветнай вайне – усталяванне рэжымаў народнай дэмакратыі ў краінах Еўропы – стварэнне АВД і СЭУ – спроба СССР узяць пад свой кантроль развіццё ў краінах Усходняй Еўропы

Пераўтварэнне ЗША ў буйнейшую краіну свету – умацаванне фінансавай і тэхнічнай магутнасці краіны – стварэнне ваеннага блока НАТО – імкненне аб’яднаць вакол сябе большасць краін свету– умяшанне ў справы іншых краін.

Станаўленне біпалярнага свету - з’яўленне ядзернай зброі –  пачатак “халоднай вайны” ––  стварэнне ваенна-палітычных блокаў –– пачатак лакальных канфліктаў – выпрабаванне ЗША і СССР розных відаў узбраення ў іншых краінах.

VІ. Дам. заданне 2 хв.
Пар. 27, на выбар: напісаць эсэ на тэму: “Ці можна быць пераможцам у “халоднай вайне?” , падрыхтаваць паведамленне пра іншыя праяўленні “халоднай вайны”,
скласці сінквэйн “Халодная вайна”.
VІІ. Рэфлексія 3 хв.
Праглядзіце карыкатуры. Якія вобразы ўзніклі ў вас пасля вывучэння матэрыялу ўрока? Намалюйце  які-небудзь значок ці сімвал.
Матэрыялы да ўрока

З а д а н н е  2. Прачытаць гістарычныя дакументы на ст. 220 

Выпісаць мэты стварэння НАТО. Запісаць у табліцу ў сшыткі
	
	Арганізацыя Паўночна-атлантычнага Дагавора (НАТО) 1949 г. 12 краін
	Арганізацыя Варшаўскага Дагавора (АВД)

1955 г. 8 краін + Кітай назіральнік

	мэты
	
	

	удзельнікі
	
	


__________________________________________________
З а д а н н е  3. Прачытаць гістарычныя дакументы на ст. 220 

Выпісаць мэты стварэння АВД. Запісаць у табліцу ў сшыткі
	
	Арганізацыя Паўночна-атлантычнага Дагавора (НАТО) 1949 г. 12 краін
	Арганізацыя Варшаўскага Дагавора (АВД)

1955 г. 8 краін + Кітай назіральнік

	мэты
	
	

	удзельнікі
	
	


_____________________________________________________________
З а д а н н е  4. Папрацаваць з картамі, дадатковай літаратурай і паказаць па карце, запісаць у табліцу краіны, якія ўваходзілі ў блок НАТО і АВД

	
	Арганізацыя Паўночна-атлантычнага Дагавора (НАТО) 1949 г. 12 краін
	Арганізацыя Варшаўскага Дагавора (АВД)

1955 г. 8 краін + Кітай назіральнік

	удзельнікі
	
	

	мэты
	
	


З а д а н н е  1. Прачытайце пункт 2 на ст. 214-й і адкажыце на пытанне:  “У чым выразіліся супярэчнасці паміж СССР і ЗША яшчэ ў ходзе Другой сусветнай вайны?”

__________________________________________________________
Ліст ацэнкі дзейнасці вучняў на ўроку:

	Прозвішчы вучняў
	Адзнака за працу на ўроку

	
	


________________________________________________________________________________

З прамовы Чэрчыля ў Фултане:

Жалезная заслона працягнулася ўпоперак Еўрапейскага кантынента. Па той бок  - усе сталіцы старажытных дзяржаў Цэнтральнай і Усходняй Еўропы. Камуністычныя партыі паўсюдна дарваліся да ўлады і атрымалі неабмежаваны татальны кантроль.

Рускія зрабілі спробу ў Берліне стварыць камуністычную партыю ў іх зоне акупацыі Германіі. Калі савецкае кіраўніцтва паспрабуе стварыць пракамуністычную Германію ў сваёй зоне, гэта раздзеліць пераможаных немцаў паміж Саветамі і заходнімі дэмакратычнымі дзяржавамі.

Факты такія: гэта не тая Еўропа, за якую мы змагаліся. Гэта не тое, што неабходна для пастаяннага міру.

Фізхвілінка
Зараз адкажыце на мае пытанні сваімі дзеяннямі.

Калі вы згодны, што галоўным сімвалам стварэння біпалярнага свету быў раскол Германіі, падыміце дзве рукі ўгору.

Калі вы лічыце праяўленнем “халоднай вайны” гонку ўзбраенняў, пакруціце галовамі.

Калі вы “за” мэту АВД вырашаць усе канфлікты мірнымі шляхамі, устаньце.

Калі вы асуджаеце ЗША за бамбардзіроўку Хірасімы і Нагасакі, патопайце нагамі.

